
BLWYDDYN 
LWYDDIANNUS ARALL
Yn ystod y flwyddyn 2021/22 
cynyddodd  cynnyrch a dylanwad 
Sefydliad Bevan a mynd o 
nerth i nerth. Wrth i Gymru 
ddiosg y cyfyngiadau COVID-19 
gwaethaf, dechreuodd agweddau 
newydd ar anghydraddoldeb ac 
anghyfiawnder ddod i’r amlwg. 
Roedden ni’n falch o allu chwarae 
rhan ganolog wrth sicrhau bod 
ail-addasu i’r dyddiau wedi’r 
COVID yn digwydd yn deg.

Fe fynegon ni’n barn!
Parhaodd y galw am ein 
gwelediaeth ar lefel uchel iawn, 
gyda’n tîm yn annerch mewn 
cynadleddau a digwyddiadau, 
yn mynegi ein canfyddiadau ar 
deledu, radio ac yn y wasg ac 
yn darparu briffiau penodol i 
bobl a sefydliadau. 

Ni achosodd y newid!
Trodd ein hargymhellion 
ymarferol i ddileu tlodi, 
anghydraddoldeb ac 
anghyfiawnder yn realiti gan 
dderbyn cymeradwyaeth eang 
a gwelwyd cymryd camau 
ymarferol tuag at System Fudd-
daliadau Gymreig. Roedden ni’n 
allweddol yn y penderfyniad i 
gyflwyno prydau ysgol am ddim 
i blant cynradd ac i ymestyn y 
cymorth gyda chostau gwisg 
ysgol i ragor o blant. Ac, i enwi 
dim ond ychydig, fe wnaethon 
ni alluogi pobl oedd â phrofiad 
o fudo i lunio polisi Llywodraeth 
Cymru ac argymhellion y 
Senedd, ac fe ysgogon ni sefydlu 
fforwm manwerthu i gyflogwr 
a-chyflogeion.

Ni enillodd!
Wrth i’r flwyddyn ddirwyn i ben, 
fe enillodd Sefydliad Bevan 
wobr Melin Drafod y Flwyddyn 
2021 yn y cylchgrawn ‘Prospect; 
fel ‘un i’w gwylio’, yn wyneb 
cystadleuaeth ryngwladol 
gref, gan roi cydnabyddiaeth 
werthfawr iawn i ni am ein 
llwyddiannau niferus.

Wrth edrych ymlaen
Mae’r rhagolygon ar gyfer pobl 
a chymunedau ledled Cymru 
yn edrych yn hynod heriol. 
Mae prisiau bwyd, ynni a thai 
ar lefelau digynsail, ac eto dydy 
cyflogau a budd-daliadau nawdd 
cymdeithasol ddim cynyddu ar 
yr un raddfa. O ganlyniad, mae 
mwy o bobl yng nghrafangau 
tlodi, ac mae tlodi yn gwreiddio’n 
ddyfnach. Mae gwasanaethau 
cyhoeddus yn prinhau a 
chymunedau’n dadfeilio.

Bydd Sefydliad Bevan yn parhau 
â’i genhadaeth o drawsnewid 
Cymru drwy gynhyrchu 
mewnwelediadau a syniadau a 
chreu newid parhaol.

Rydyn ni’n falch o’n llwyddiannau 
niferus yn 2021/22 – ni fydden 
ni wedi gallu eu gwireddu 
heb gymorth ein cefnogwyr 
unigol niferus, ein tanysgrifwyr 
sefydliadol a’r ymddiriedolaethau 
a sefydliadau hael.

MEWNWELEDIAD 
SYNIADAU DYL ANWAD

Rydyn ni’n gweithio i roi terfyn ar dlodi ac anghydraddoldeb 
yng Nghymru a chreu newid gwirioneddol

Trawsnewid Cymru yn 2021/22

Diolch
Mae Sefydliad Bevan 
yn cydnabod yn 
ddiolchgar gefnogaeth 
yr ymddiriedolaethau a 
sefydliadau isod a gyfrannodd 
dros £5,000 yn ystod 2021/22:

Sefydliad Joseph Rowntree

Sefydliad Banc Lloyds

Ymddiriedolaeth Tegwch 
Ariannol Abrdn

Cronfa Cadernid y 
Trydydd Sector

Sefydliad Waterloo

Mae Sefydliad Bevan hefyd 
yn ddiolchgar iawn am 
gefnogaeth cannoedd o 
unigolion a sefydliadau sydd 
wedi cefnogi ei waith drwy 
roddion hael a thanysgrifiadau.

Mewn niferoedd 
Outputs:

Cyllid

Holl incwm £350,134    

Holl wariant £345,350

Our full accounts are available on the Charity Commission 
website: https://register-of-charities.charitycommission.gov.uk/
charity-search/-/charity-details/3993716/charity-overview 

Datrys tlodi

Gwytnwch economaidd a gwaith teg

Rhenti fforddiadwy

Fe wnaethon ni ddatgelu bod 
mwy a mwy o bobl yn cael 
trafferthion gyda’u costau 
byw dyddiol, a hynny drwy 
gynnal dau arolwg mawr a 
thrwy weithio gyda grwpiau 
cymunedol yng Nghaerdydd 
a Wrecsam.

Ymdriniwyd yn eang â’n 
canfyddiadau yn y wasg yng 
Nghymru ac ar y cyfryngau 
darlledu a bu hyn yn llywio 
blaen-gynllunio llawer  
o sefydliadau.

Roedd ein dadansoddiad 
arloesol o’r rhenti a hawliwyd 
gan landlordiaid yn dangos 
y prinder dybryd o eiddo ar 
gyfer rhentwyr incwm isel. 
Dangosodd hefyd fod pobl 
yn gorfod defnyddio eu 
hadnoddau cyfyngedig i gau’r 
bwlch rhwng eu rhent a’u tâl 
cymorth tai.

Fe wnaethon ni gefnogi tri 
grŵp o bobl sydd â phrofiad o 
fudo i Gymru er mwyn i’r rhai 
sy’n gwneud penderfyniadau 
glywed eu lleisiau. Fe wnaethon 
ni ddarganfod beth oedd yn 
bwysig iddyn nhw a darparu 
cyfle iddyn nhw ddweud eu 
dweud. Fe wnaethon ni hefyd 
wrando ar bobl a oedd yn 
teimlo’n unig ac wedi’u hynysu 
a thynnu sylw at fanteision 
gwasanaethau cyfeillio.

Rydyn ni wedi ennill cefnogaeth 
Llywodraeth Cymru yn ogystal 
â chefnogaeth drawsbleidiol a 
thraws-sector i System Fudd-
daliadau Cymreig. Fel rhan o 
hyn bu ein mewnwelediadau 
a’n syniadau yn allweddol i 
Lywodraeth Cymru gyflwyno 
prydau ysgol am ddim i bob 
disgybl ysgol gynradd fel rhan 
o’r cytundeb cydweithredu 
gyda Phlaid Cymru. Ein dadl ni 
dros gynnig mwy o help gyda 
chostau gwisg ysgol olygodd  
gynnydd dros dro yng ngrant 
Llywodraeth Cymru, gan 
helpu miloedd o blant. 

Mae ein galwadau am 
weithredu ar Lwfans Tai Lleol 
wedi cael eu mabwysiadu 
ledled y DU a’u trafod yn San 
Steffan yn ogystal â’r Senedd. 
Mae ein syniad ar gyfer 
Gwarant Tai Cymru, a 
fyddai’n rhoi hawl i dai i 
bawb, yn cael ei ystyried 
gan awdurdodau lleol.

Wedi’i dylanwadu gan ein 
barn, mae Llywodraeth 
Cymru wedi ailgynllunio ei 
chynllun gwrth-hiliaeth ac 
mae’n cyflwyno strategaeth 
cynhwysiant mudwyr.

Sicrhawyd cyllid i gefnogi 
cyfeillio mewn dwy ardal.

Fe wnaethon ni barhau i ddadlau 
dros System Fudd-daliadau 
Gymreig i symleiddio grantiau 
a lwfansau datganoledig. 
Fe wnaethon ni brofi y byddai 
Cinio Ysgol Am Ddim i bob 
plentyn y mae eu teuluoedd yn 
derbyn Credyd Cynhwysol yn 
fforddiadwy ac yn ymarferol, 
ac yn gwneud gwahaniaeth 
mawr. Fe wnaethon ni annog 
Llywodraeth Cymru i ymestyn 
cymorth gyda chostau gwisg 
ysgol ac offer i ddisgyblion 
incwm isel ym mhob blwyddyn 
ysgol ac i gynyddu gwerth 
y grant.

Fe wnaethon ni alw am 
ddiwygio’r  Lwfans Tai Lleol 
a’i gynyddu ar frys fel bod 
mwy o renti yn fforddiadwy. 
Fe wnaethon ni hefyd 
annog Llywodraeth Cymru 
ac awdurdodau lleol i sefydlu 
Gwarant Tai Cymru fel nad 
oes neb yn ddigartref.

Galwodd pobl oedd â phrofiad o 
fudo am newidiadau i gynlluniau 
drafft ar gydraddoldeb hiliol a 
chydlyniant cymdeithasol. Fe 
wnaethon nhw rannu eu profiadau 
unigryw o ofal plant gydag un 
o Bwyllgorau’r Senedd, ac o 
ganlyniad fe ddaeth galw am 
ddarpariaeth gofal i adlewyrchu 
anghenion y gwahanol grwpiau 
ethnig. Rydyn ni wedi galw 
fuddsoddi mewn gwasanaethau 
cyfeillio a gwasanaethau tebyg.

Trwy wrando ar ddwsinau 
o bobl sy’n gweithio yn 
yr economi sylfaenol neu 
sy’n hunangyflogedig, fe 
wnaethon ni ddatgelu’r 
telerau ac amodau gwaith 
gwael a faint o weithwyr sy’n 
cael trafferth i ymdopi. Fe 
wnaethon ni hefyd ddatgelu 
effaith ddinistriol COVID-19 
ar swyddi a busnesau yng 
nghymoedd de Cymru.

Gan ddefnyddio ein 
mewnwelediad, mae 
Llywodraeth Cymru wedi 
sefydlu fforwm manwerthu i 
ddod â busnesau manwerthu 
ac undebau llafur at ei gilydd.
Mae Llywodraeth Cymru 
yn ariannu astudiaeth 
ddichonoldeb i mewn i 
ymddiriedolaeth ddatblygu 
yng Nghwm Cynon.

Fe wnaethon ni alw ar gyflogwyr 
a chynrychiolwyr gweithwyr i 
gydweithio er mwyn gwella 
amodau mewn manwerthu, 
gofal cymdeithasol a lletygarwch, 
ac am gamau i gefnogi gweithwyr 
hunangyflogedig sydd ar incwm 
isel. Fe wnaethon ni argymell 
camau i gryfhau economi 
leol Cwm Cynon drwy 
fentrau cymdeithasol a 
busnesau cymunedol.

Cydlyniant cymdeithasol


